
P9 TA(2022)0242
Id-dritt ta’ inizjattiva tal-Parlament

Rizoluzzjoni tal-Parlament Ewropew tad-9 ta’ Gunju 2022 dwar id-dritt ta’ inizjattiva tal-Parlament
(2020/2132(INI))

(2022/C 493/11)

Il-Parlament Ewropew,
— wara li kkunsidra t-Trattat dwar 1-Unjoni Ewropea (TUE) u t-Trattat dwar il-Funzjonament tal-Unjoni Ewropea(TFUE),

— wara li kkunsidra I-Ftehim Qafas tal-20 ta’ Ottubru 2010 dwar ir-relazzjonijiet bejn il-Parlament Ewropew
u [-Kummissjoni Ewropea, kif emendat (*) (Il-Ftehim Qafas tal-2010),

— wara li kkunsidra il-Ftehim Interistituzzjonali bejn il-Parlament Ewropew, il-Kunsill tal-Unjoni Ewropea u I-Kummissjoni
Ewropea tat-13 ta’ April 2016 dwar it-Tfassil Ahjar tal-Ligijiet () (Il-Ftehim Interistituzzjonali dwar it-Tfassil Ahjar
tal-Ligijiet),

— wara li kkunsidra r-rizoluzzjoni tieghu tas-16 ta’ Frar 2017 dwar it-titjib tal-funzjonament tal-Unjoni Ewropea
bl-isfruttament tal-potenzjal tat-Trattat ta’ Lisbona (%),

— wara li kkunsidra r-rizoluzzjoni tieghu tas-16 ta’ Frar 2017 dwar evoluzzjonijiet u aggustamenti possibbli tal-istruttura
istituzzjonali attwali tal-Unjoni Ewropea (%),

— wara li kkunsidra r-rizoluzzjoni tieghu tat-13 ta’ Frar 2019 dwar l-istat tad-dibattitu dwar il-futur tal-Ewropa (°),

— wara li kkunsidra r-rizoluzzjoni tieghu tal-15 ta’ Jannar 2020 dwar il-pozizzjoni tal-Parlament Ewropew rigward
il-Konferenza dwar il-Futur tal-Ewropa (°),

— wara li kkunsidra r-rizoluzzjoni tieghu tat-18 ta’ Gunju 2020 dwar il-pozizzjoni tal-Parlament Ewropew rigward
il-Konferenza dwar il-Futur tal-Ewropa (7),

— wara li kkunsidra I-linji gwida politici ghall-Kummissjoni Ewropea li jmiss ta’ bejn 1-2019 u 1-2024 ipprezentati
mill-President taghha, Ursula von der Leyen, fis-16 ta’ Lulju 2019 bit-titolu “A Union that strives for more — My agenda
for Europe” (Unjoni li tirsisti ghal aktar — L-agenda tieghi ghall-Ewropa),

— wara li kkunsidra l-istudju ta’ Lulju 2020 ikkummissjonat mill-Parlament u bit-titolu “The European Parliament’s right
of initiative” (Id-dritt ta’ inizjattiva tal-Parlament Ewropew),

— wara li kkunsidra I-Artikolu 54 tar-Regoli ta’ Procedura tieghu,

— wara li kkunsidra l-opinjonijiet tal-Kumitat ghall-Affarijiet Legali u tal-Kumitat ghal-Libertajiet Civili, il-Gustizzja
u l-Intern,

— wara li kkunsidra r-rapport tal-Kumitat ghall-Affarijiet Kostituzzjonali (A9-0142/2022),

A. billi, I-Artikolu 15 TUE jispecifika li I-Kunsill Ewropew jehtieg li ma jezercitax funzjonijiet legizlattivi;

GU L 304, 20.11.2010, p. 47.
GU L 123, 12.5.2016, p. 1.
GU C 252, 18.7.2018, p. 215.
GU C 252, 18.7.2018, p. 201.
GU C 449, 23.12.2020, p. 90.
GU C 270, 7.7.2021, p. 71.
GU C 362, 8.9.2021, p. 6.

B. billi [-Parlament huwa l-unika istituzzjoni tal-UE eletta demokratikament u direttament mic-cittadini; billi,
ghall-kuntrarju tas-sistemi kostituzzjonali tal-Istati Membri, il-Parlament ma ghandu l-ebda dritt ta’ inizjattiva
legizlattiva dirett generali, li, skont I-Artikolu 17(2) TUE, huwa tal-Kummissjoni, hlief fejn it-Trattati jiddikjaraw mod
iehor;

C. billi t-Trattati jaghtu dritt ta’ inizjattiva legizlattiva indirett minhabba li, skont l-Artikolu 225 TFUE, “il-Parlament
Ewropew jista’, b’'maggoranza tal-Membri komponenti tieghu, jitlob lill-Kummissjoni tissottometti proposti adegwati
fuq dawk il-kwistjonijiet li dwarhom ikun igis li hu necessarju li jsir att tal-Unjoni sabiex jigu implimentata t-Trattati”;

D. billi I-Artikolu 225 TFUE jistipula wkoll li “jekk il-Kummissjoni ma tipprezentax proposta, din ghandha tinforma
lill-Parlament Ewropew bir-ragunijiet”;

E. billi rrapporti fuq inizjattiva proprja u r-rizoluzzjonijiet tal-Parlament jikkostitwixxu ghodda importanti
ghall-istabbiliment tal-agenda politika tal-UE;

F. billi fl-ambitu tal-Ftehim Qafas tal-2010, il-Kummissjoni impenjat ruhha li tirrapporta dwar is-segwitu konkret ghal
kwalunkwe talba tal-Parlament biex tipprezenta proposta skont l-Artikolu 225 TFUE fi zmien tliet xhur wara
l-adozzjoni tar-rizoluzzjoni rilevanti fil-plenarja; billi, meta |-Kummissjoni ma tikkonformax ma’ dan l-obbligu, dan
jista” jikkostitwixxi nuqqas ta’ agir skont 1-Artikolu 265 TFUE;

G. billi terz biss tal-proceduri ta’ inizjattiva legizlattiva u mhux legizlattiva tal-Parlament sal-2019 jistghu jitqiesu li kellhom
success u l-bicca l-kbira tar-rapporti fuq inizjattiva proprja legizlattivi (INLs) adottati mill-2011 'l hawn ma gew segwiti
minn ebda prezentazzjoni ta’ proposti xierqa mill-Kummissjoni sal-2019 (®);

H. billi [-Ftehim Interistituzzjonali dwar it-Tfassil Ahjar tal-Ligijiet jistipula li 1-Kummissjoni jehtigilha tadotta
komunikazzjoni specifika dwar is-segwitu ghal talbiet bhal dawn u li jekk “tiddeciedi li ma tipprezentax proposta,
breazzjoni ghal tali talba, ser tinforma lill-istituzzjoni kkoncernata bir-ragunijiet dettaljati, u tipprovdi, fejn xieraq,
analizi tal-alternattivi possibbli u tirrispondi ghal kwalunkwe kwistjoni mqajma mill-kolegizlaturi b'rabta mal-analizi

”,

dwar ‘valur mizjud Ewropew’ u dwar ‘kemm tqum in-non-Ewropa”;

I billi t-Trattati jaghtu lill-Parlament drittijiet ta’ inizjattiva diretti fir-rigward tal-kompozizzjoni tieghu stess, l-elezzjoni
tal-Membri tieghu u I-Istatut taghhom, Il-Istatut tal-Ombudsman Ewropew u d-dritt ta’ inkjesta tal-Parlament, li
ghalihom tapplika procedura specjali, u fir-rigward tat-tnedija ta’ proceduri relatati mar-rispett tal-istat tad-dritt
u r-revizjonijiet tat-Trattat;

J. billi d-drittijiet ta’ inizjattiva diretti tal-Parlament ghadhom ’il boghod milli jkunu bizzejjed biex jippermettulu
jirrapprezenta lehen i¢-¢ittadini, is-so¢jeta ¢ivili u s-shab sog¢jali fi hdan l-istituzzjonijiet Ewropej, u dan effettivament
ihalli lill-Kummissjoni b'monopolju fuq l-ezer¢izzju tal-inizjattiva legizlattiva;

K. billi rwol aktar prominenti ghall-Parlament fl-istabbiliment tal-agenda tal-Unjoni permezz tat-tishih tad-dritt ta’
inizjattiva tal-Parlament jirrikjedi wkoll l-estensjoni tal-procedura legizlattiva ordinarja ghal ogsma ta’ politika ohrajn
u t-tishih tal-kooperazzjoni interistituzzjonali;

() Parlament Ewropew, Direttorat Generali ghall-Politiki Interni, Dipartiment Tematiku ghad-Drittijiet ta¢-Cittadini u l-Affarijiet
Kostituzzjonali, studju bit-titolu “The European Parliament’ s right of initiative” (Id-dritt ta’ inizjattiva tal-Parlament Ewropew),
Brussell, 2020, p. 55 u 57.

L. billi I-Parlament ipproduca inizjattiva legizlattiva partikolarment ambizzjuza dwar l-istabbiliment ta’ mekkanizmu
tal-UE dwar id-demokrazija, l-istat tad-dritt u d-drittijiet fundamentali, adottata fOttubru 2016 (°) u 2020 (*) billi
stieden lill-Kummissjoni u lill-Kunsill jidhlu fnegozjati mal-Parlament dwar ftehim interistituzzjonali fkonformita
mal-Artikolu 295 TFUE; billi l-istat tad-dritt huwa wiehed mill-oqsma fejn jista’ jigi zviluppat id-dritt ta’ inizjattiva
tal-Parlament;

M. billi I-ghoti ta’ dritt ta’ inizjattiva dirett lill-Parlament jibbilan¢ja mill-gdid il-process legizlattiv tal-Unjoni;

N. billi l-evidenza empirika turi li s-success tal-inizjattivi tal-Parlament essenzjalment jiddependi fuq il-procedura tat-tehid
tad-decizjonijiet segwita mill-Kunsill (maggoranza kwalifikata jew unanimita) (*!);

O. billi fir-rizoluzzjoni tieghu dwar l-istat tad-dibattitu dwar il-futur tal-Ewropa, il-Parlament fakkar li “fil-kaz ta’ revizjoni
futura possibbli tat-Trattati, id-dritt ta’ inizjattiva legizlattiva jista’ jigi attribwit ukoll lill-Parlament bhala r-rapprezentant
dirett tac-cittadini tal-UE”; billi I-Konferenza dwar il-Futur tal-Ewropa kient, fost affarijiet ohra, opportunita storika biex
tigi promossa r-riforma tad-demokrazija Ewropea u tat-Trattati bl-involviment ta¢-¢ittadini;

P. billi fuq il-pjattaforma digitali tal-Konferenza dwar il-Futur tal-Ewropa, id-demokrazija Ewropea kienet wahda
mill-kwistjonijiet li kisbet l-aktar kontributi mi¢-¢ittadini;

Q. billi fir-rizoluzzjoni tieghu dwar evoluzzjonijiet u aggustamenti possibbli tal-istruttura istituzzjonali attwali tal-Unjoni
Ewropea, il-Parlament ippropona “li fkonformita ma’ prattika komuni fghadd ta’ Stati Membri, iz-zewg kmamar
tal-legizlatura tal-UE, il-Kunsill u, b'mod partikolari, il-Parlament, bhala l-unika istituzzjoni eletta direttament
mic-cittadini, jenhtieg li jinghataw id-dritt ta’ inizjattiva legizlattiva, minghajr pregudizzju ghall-prerogattiva legizlattiva
bazika tal-Kummissjoni”;

R. billi r-Regoli ta’ Procedura tal-Parlament jiddeterminaw ir-regoli ghall-abbozzar u l-adozzjoni tar-rizoluzzjonijiet skont
I-Artikolu 225 TFUE; billi tezisti distinzjoni fil-prattika bejn ir-rapporti fuq inizjattiva proprja (INI) u r-rapporti INL; billi
|-Ftehim Qafas tal-2010 u I-Ftehim Interistituzzjonali dwar it-Tfassil Ahjar tal-Ligijiet ma jaghmlux distinzjoni bhal din;

Id-dritt(ijiet) ta’ inizjattiva dirett(i) tal-Parlament stabbilit(i) mit-Trattati

1. Jenfasizza u jiddispjacih li I-Parlament, minkejja li huwa l-unika istituzzjoni tal-UE eletta direttament, m’'ghandux dritt
ta’ inizjattiva dirett generali;

2. Jissottolinja li t-Trattat ta’ Lisbona diga jaghti drittijiet ta’ inizjattiva diretti lill-Parlament, filwaqt li jirrikonoxxi
l-kompetenza tieghu li jorganizza lilu nnifsu, il-funzjoni ta’ skrutinju tieghu u l-legittimita demokratika tieghu bhala I-unika
istituzzjoni tal-UE eletta b'mod dirett;

3. Jenfasizza li fi struttura istituzzjonali fejn il-Parlament ghad ma ghandux dritt ta’ inizjattiva dirett generali, il-proceduri
legizlattivi spe¢jali li jniedi jkollhom dinjita kostituzzjonali specjali u preminenza fuq il-proceduri legizlattivi ordinarji;

4. Ifakkar li fdawn l-ahhar 20 sena, il-Parlament ripetutament ghamel uzu minn tali drittijiet legizlattivi spe¢jali,
minkejja i huma dagstant insuffi¢jenti; jiddispjacih, madankollu, li dawn il-proceduri legizlattivi specjali rarament gew
konkluzi b’su¢c¢ess minhabba n-nuqqas ta’ gbil min-naha tal-Kummissjoni u tal-Kunsill (*?);

) Rizoluzzjoni tal-25 ta’ Ottubru 2016 li tinkludi rakkomandazzjonijiet lill-Kummissjoni dwar l-istabbiliment ta’ mekkanizmu tal-UE
dwar id-demokrazija, l-istat tad-dritt u d-drittijiet fundamentali (GU C 215, 19.6.2018, p. 162).

(") Rizoluzzjoni tas-7 ta’ Ottubru 2020 dwar l-istabbiliment ta’ Mekkanizmu tal-UE ghad-Demokrazija, I-Istat tad-Dritt u d-Drittijiet
Fundamentali (GU C 395, 29.9.2021, p. 2).

(") Parlament Ewropew, Direttorat Generali ghall-Politiki Interni, Dipartiment Tematiku ghad-Drittijiet ta¢-Cittadini u I-Affarijiet
Kostituzzjonali, studju bit-titolu “The European Parliament’ s right of initiative” (Id-dritt ta’ inizjattiva tal-Parlament Ewropew),
Brussell, 2020, p. 12.

() Ibid, p. 34-35.

5. Jenfasizza li 1-Parlament ghamel uzu mid-dritt ta’ inizjattiva tieghu billi nieda procedura tal-istat tad-dritt skont
l-Artikolu 7 TUE; jikkundanna n-nuqqas ta’ segwitu min-naha tal-Kunsill ghal din il-procedura u ghat-talbiet ripetuti
sussegwenti tal-Parlament ghal azzjoni u jirrimarka li n-nuqgas tal-Kunsill li jaghmel uzu effettiv mill-Artikolu 7 TUE
jkompli jdghajjef l-integrita tal-valuri komuni Ewropej, il-fidu¢ja reciproka u l-kredibbilta tal-Unjoni b'mod generali; igis li
huwa essenzjali li tigi zgurata l-implimentazzjoni shiha u immedjata tar-Regolament (UE, Euratom) 2020/2092
tal-Parlament Ewropew u tal-Kunsill tas-16 ta’ Dicembru 2020 dwar regim generali ta’ kondizzjonalita ghall-protezzjoni
tal-bagit tal-Unjoni (**) filwaqt li jithares ir-rwol tal-Parlament bhala kolegizlatur; iqis li 1-Unjoni ghadha strutturalment
mhux lesta biex tiggieled ir-rigress fir-rigward tad-demokrazija, l-istat tad-dritt u d-drittijiet fundamentali u l-ksur taghhom
fl-Istati Membri; jemmen li d-deterjorament b’rabta ma’ dawn il-kwistjonijiet f'diversi Stati Membri wera l-htiega ta’
kooperazzjoni interistituzzjonali genwina; jiddispjacih hafna dwar in-nuqqas ta’ rispons xieraq ghall-inizjattiva
tal-Parlament dwar l-istabbiliment ta’ mekkanizmu tal-UE dwar id-demokrazija, l-istat tad-dritt u d-drittijiet fundamentali
u jtenni t-talba tieghu lill-Kummissjoni u lill-Kunsill biex jidhlu minghajr dewmien fnegozjati mal-Parlament dwar ftehim
interistituzzjonali;

6. Itenni l-proposta motivata tieghu dwar l-ezistenza ta’ riskju car ta’ ksur serju min-naha tal-Ungerija tal-valuri li
-Unjoni hija msejsa fughom; itenni t-thassib serju tieghu li l-proceduri standard ghas-seduti ta’ smigh ma jizgurawx
it-trattament ugwali tal-Parlament, minn naha wahda, u l-Kummissjoni u terz tal-Istati Membri, min-naha l-ohra, fdik li hija
prezentazzjoni ta’ proposta motivata u ftermini ta’ access ghall-informazzjoni; jesprimi d-dispjacir tieghu li s-seduti ta’
smigh ghadhom ma rrizultaw febda progress sinifikanti rigward l-indirizzar tar-riskji cari ta’ ksur serju tal-valuri tal-UE;

7. Jiddispjacih ghall-fatt Ii tliet Stati Membri ghadhom ma rratifikawx il-ligi elettorali emendata tal-Unjoni Ewropea li giet
adottata f1-2018;

8.  Jiddispjacih ukoll ghall-fatt li I-Kunsill sal-lum irrifjuta li jinnegozja mal-Parlament dwar id-dritt ta’ inkjesta tieghu,
minkejja li dan imur kontra I-Artikolu 226 TFUE u l-principju ta’ kooperazzjoni sinciera, u b’hekk ihalli dispozizzjoni
tat-Trattat mhux implimentata minkejja d-dmir li jaghmel dan;

9. Jilga’ l-adozzjoni tal-Istatut il-gdid tal-Ombudsman Ewropew, b'segwitu ghall-inizjattiva tal-Parlament, peress li dan
jizgura li l-istatut ikun konsistenti mat-Trattat ta’ Lisbona;

Id-drittijiet ta’ inizjattiva tal-Kunsill u tal-Kunsill Ewropew stabbiliti bit-Trattati

10.  Jiddispjacih li fil-qasam tal-politika ekonomika u monetarja, l-Artikolu 121 TFUE jipprevedi biss li I-Parlament jigi
infurmat; jinnota wkoll li I-Kunsill ezercita l-Artikolu 121 TFUE bhala dritt ta’ inizjattiva de facto fdan il-qasam, u jitlob
aktar responsabbiltajiet ghall-Parlament bhala l-unika istituzzjoni tal-UE li tirrapprezenta lehen ic-¢ittadini;

11.  Jirrikonoxxi, barra minn hekk, li I-Artikolu 68 TFUE gie ezercitat bhala dritt ta’ inizjattiva de facto mill-Kunsill
Ewropew fl-ispazju ta’ liberta, sigurta u gustizzja; jenfasizza I-fatt li [-Kunsill Ewropew mhuwiex kolegizlatur, u li
l-adozzjoni mill-Kunsill Ewropew ta’ programmi operattivi pluriennali fdan il-qasam minghajr l-ebda obbligu li jikkonsulta
mal-Parlament jew mal-Kummissjoni ghandha tigi riveduta minhabba l-impatt partikolarment serju ta’ dawn il-politiki fuq
id-drittijiet fundamentali tac-cittadini; jitlob li 1-Parlament u 1-Kunsill jinghataw din il-kompetenza fuq termini ugwali
frevizjoni li jmiss tat-Trattat;

12.  Jinnota li skont I-Artikolu 76 TFUE, il-Kunsill, permezz ta’ kwart tal-Istati Membri tieghu, ghandu dritt ta’ inizjattiva
li huwa simultanju ma’ dak tal-Kummissjoni dwar il-kooperazzjoni dwar il-ligi amministrattiva u l-kooperazzjoni
mill-pulizija u gudizzjarja fmaterji kriminali;

13.  Jinnota li dawn l-izviluppi huma parti minn xejra usa’ lejn zbilan¢ dejjem akbar bejn il-Kunsill, il-Kunsill Ewropew
u l-Kummissjoni fis-setgha tat-tehid tad-decizjonijiet fl-oqsma kollha ta’ politika, fi gradi differenti; jishaq li din il-prattika
tnawwar l-arkitettura istituzzjonali tal-UE kif stabbilita mit-Trattati; jemmen li l-bilan¢ ghandu jerga’ jigi stabbilit favur
il-legittimita demokratika permezz ta’ drittijiet ekwivalenti ghall-Parlament;

(™) GUL 4331 22.12.2020, p. 1.

14.  Jinnota bi thassib in-nuqqas ta’ trasparenza fl-uzu tad-dritt ta’ inizjattiva indirett tal-Kunsill stabbilit fl-Artikolu 241
TFUE; jitlob lill-Kunsill jippubblika, b’'mod facli ghall-utent u fil-lingwi uffi¢jali kollha tal-Unjoni Ewropea, it-talbiet kollha
maghmula bl-uzu ta’ din il-bazi legali u jinsisti fuq it-talba tieghu biex il-Kunsill jizgura I-oghla livell possibbli ta’ trasparenza
fl-atti kollha tieghu (*#), fkonformita shiha mar-regoli tal-UE dwar l-access ghad-dokumenti;

Id-dritt ta’ inizjattiva indirett tal-Parlament stabbilit bit-Trattati

15.  Ifakkar li mit-Trattat ta’ Maastricht, il-Parlament, b’rikonoxximent tal-legittimitd demokratika unika tieghu, kiseb
id-dritt li jitlob lill-Kummissjoni tipprezenta proposti legizlattivi;

16.  Jinnota li fkonformita mal-Artikolu 225 TFUE, it-talbiet iridu jkunu fil-kompetenza tal-Unjoni u li attwalment
l-uniku obbligu tal-Kummissjoni huwa li tinforma lill-Parlament bir-ragunijiet taghha ghan-nuqqas ta’ prezentazzjoni ta’
proposta;

17.  Ifakkar li [-Parlament u -Kummissjoni qablu li jkomplu jsahhu dan id-dritt permezz tal-Ftehim Qafas tal-2010;
jinnota li I-Kummissjoni impenjat ruhha li tirrapporta dwar is-segwitu taghha ghat-talbiet tal-Parlament fi Zmien tliet xhur
u, jekk ikun deciz hekk mill-kullegg, tipprezenta proposta legizlattiva;

18.  Jemmen li wasal iz-zmien li tintwera rieda politika aktar ambizzjuza u ghalhekk jitlob li jigi kkunsidrat riezami
tal-Ftehim Qafas tal-2010 bil-ghan li jigu Zgurati drittijiet ta’ inizjattiva aktar b'sahhithom ghall-Parlament;

19.  Jiddispjacih ghall-fatt li, sal-2019, fis-segwitu taghha ghar-rapporti ta’ inizjattiva legizlattiva tal-Parlament adottati
skont 1-Artikolu 225 TFUE, il-Kummissjoni kienet ipprezentat proposti legizlattivi b'segwitu ghat-talbiet tal-Parlament
fminoranza tal-kazijiet biss (**); jiddispjacih ukoll ghall-fatt li l-iskadenzi biex il-Kummissjoni twiegeb ghat-talbiet
tal-Parlament u tressaq proposti legizlattivi ma gewx rispettati fil-bicca I-kbira tal-kazijiet;

20.  Igis li l-uniku obbligu tal-Kummissjoni li tinforma lill-Parlament bir-ragunijiet taghha ghalfejn ma tatx segwitu ghal
INL adottata minn maggoranza tal-Membri komponenti tal-Parlament huwa dghajjef wisq, u ghalhekk jilga’ bl-aktar mod
qawwi l-appogg tal-President tal-Kummissjoni von der Leyen ghad-dritt ta’ inizjattiva tal-Parlament u l-impenn mehud biex
il-Kummissjoni dejjem twiegeb batt legizlattiv ghat-talbiet tal-Parlament skont l-Artikolu 225 TFUE, brispett shih
ghall-principji tal-proporzjonalita, tas-sussidjarjeta u tat-tfassil ahjar tal-ligijiet; jistenna li 1-Kummissjoni zzomm dan
l-impenn biex tniedi legizlazzjoni b’segwitu ghall-adozzjoni ta’ kwalunkwe talba bhal din mill-Parlament adottata
mill-maggoranza tal-Membri komponenti tieghu fINL; iqis li kemm dan l-impenn kif ukoll is-setgha tal-Parlament li
jinfluwenza l-agenda tal-UE ghandhom jissahhu;

(™) Rizoluzzjoni tas-17 ta’ Jannar 2019 dwar l-inkjesta strategika OI/2/2017 tal-Ombudsman dwar it-trasparenza tad-diskussjonijiet
legizlattivi fil-korpi preparatorji tal-Kunsill tal-UE (GU C 411, 27.11.2020, p. 149).

() Parlament Ewropew, Direttorat Generali ghall-Politiki Interni, Dipartiment Tematiku ghad-Drittijiet ta¢-Cittadini u I-Affarijiet
Kostituzzjonali, studju bit-titolu “The European Parliament’ s right of initiative” (Id-dritt ta’ inizjattiva tal-Parlament Ewropew),
Brussell, 2020, p. 54.

21.  Ifahhar lill-Kullegg tal-Kummissarji attwali talli wiegeb ghat-talbiet kollha tal-Parlament fil-hin (*°), hlief fkaz
wiched (V); jenfasizza, barra minn hekk, li fkaz wiehed biss talba ma rrizultatx fi proposta legizlattiva; iqis li dan juri li gie

stabbilit precedent interistituzzjonali u jistenna li l-Kummissjoni tkompli tirrispetta l-impenn taghha li twiegeb ghat-talbiet
kollha;

22, Jemmen li rriflessjoni dwar id-dritt ta’ inizjattiva tal-Parlament ghandha timxi id fid ma’ riflessjoni usa’ dwar
l-inizjattiva politika fil-process tat-tehid tad-decizjonijiet tal-UE;

23, Jissuggerixxi li s-segwitu ghall-Inizjattivi ta¢-Cittadini Ewropej (ICE) ghandu jittejjeb u jishaq i jekk il-Kummissjoni
tonqos milli tippubblika l-intenzjonijiet taghha fl-iskadenzi moghtija, jew tkun stabbiliet fkomunikazzjoni li ma ghandhiex
l-intenzjoni li tiehu azzjoni fuq ICE li tkun issodisfat ir-rekwiziti procedurali u tkun konformi mat-Trattati, b'mod partikolari
l-valuri fundamentali tal-Unjoni mnaqqxa fl-Artikolu 2 TUE, il-Parlament jista’ jiddeciedi li jaghti segwitu ghall-ICE b'INL;

Il-futur tad-dritt(ijiet) ta’ inizjattiva tal-Parlament

24.  Huwa konvint bis-shih i dritt ta’ inizjattiva generali u dirett ikompli jsahhah il-legittimita demokratika tal-Unjoni,
jaghti s-setgha lic-cittadini tal-Unjoni u jirrifletti I-evoluzzjoni matul iz-zmien tal-kompetenzi tal-Unjoni u tal-istituzzjonijiet
taghha lejn demokrazija Ewropea aktar b'sahhitha;

25.  Huwa tal-fehma li l-Parlament, bhala l-unika istituzzjoni tal-UE eletta direttament, ghandu jinghata d-dritt li
jipproponi legizlazzjoni;

26.  Jemmen bis-shih li t-Trattati ghandhom jigu riveduti sabiex il-Parlament, bhala l-unika istituzzjoni tal-UE eletta
direttament u ghalhekk l-istituzzjoni li tirrapprezenta lehen i¢-¢ittadini fil-process tat-tehid tad-decizjonijiet tal-UE, jinghata
dritt generali u dirett li jniedi legizlazzjoni; jishaq li I-Parlament ghandu jniedi l-procedura skont I-Artikolu 48 TUE biex
jistabbilixxi tali dritt ta’ inizjattiva legizlattiva; huwa tal-fehma li d-dritt ta’ inizjattiva tal-Parlament ghandu tal-anqas
japplika fdawk l-ogsma ta’ politika fejn il-Parlament ghandu s-setgha li jippromulga legizlazzjoni bhala kolegizlatur;

27.  Jishaq li I-Konferenza dwar il-Futur tal-Ewropa kienet opportunita bla precedent biex jigu indirizzati n-nuqgasijiet
attwali u jinghata impetu ¢did lid-demokrazija Ewropea u jheggeg bil-qawwa i tigi segwita r-rakkomandazzjoni
tal-partecipanti fil-Konferenza favur dritt ta’ inizjattiva genwin ghall-Parlament;

28.  Itenni d-dinjita kostituzzjonali specjali u rinforzata tal-kwistjonijiet li bhalissa l-Parlament ghandu d-dritt ta’
inizjattiva fir-rigward taghhom, u ghalhekk iqis li tali dritt eskluziv ghandu jigi estiz ghall-kwistjonijiet fejn il-legittimita
demokratika u s-sovranita tal-Unjoni huma partikolarment rilevanti;

(") Twegibiet mill-Kummissjoni ghar-rizoluzzjonijiet tal-Parlament Ii gejjin:

— ir-rizoluzzjoni tat-8 ta’ Ottubru 2020 li tinkludi rakkomandazzjonijiet ghall-Kummissjoni bit-titolu “Digital finance: emerging
risks in crypto-assets — regulatory and supervisory challenges in the area of financial services, institutions and markets” (Finanzi
Digitali: riskji emergenti relatati mal-kriptoassi — sfidi regolatorji u supervizorji fil-qasam tas-servizzi, l-istituzzjonijiet u s-swieq
finanzjarji” (GU C 395, 29.9.2021, p. 72);

— irrizoluzzjoni tat-22 ta’ Ottubru 2020 li tinkludi rakkomandazzjonijiet lill-Kummissjoni dwar qgafas legali tal-UE biex titwaqqaf
u titregga’ lura d-deforestazzjoni globali li I-UE hija responsabbli ghaliha (GU C 404, 6.10.2021, p. 175);

— irrizoluzzjoni tal-20 ta’ Ottubru 2020 li tinkludi rakkomandazzjonijiet lill-Kummissjoni bit-titolu “Att dwar is-Servizzi Digitali:
adattament tar-regoli tad-dritt kummer¢jali u ¢ivili ghall-entitajiet kummer¢jali li joperaw online” (GU C 404, 6.10.2021, p. 31);

— ir-rizoluzzjoni tal-20 ta’ Ottubru 2020 li tinkludi rakkomandazzjonijiet lill-Kummissjoni bit-titolu “Att dwar is-Servizzi Digitali:
Titjib tal-funzjonament tas-Suq Uniku” (GU C 404, 6.10.2021, p. 2);

— ir-rizoluzzjoni tal-20 ta’ Ottubru 2020 b'rakkomandazzjonijiet ghall-Kummissjoni dwar qafas tal-aspetti etici tal-intelligenza
artifi¢jali, ir-robotika u t-teknologiji relatati (GU C 404, 6.10.2021, p. 63);

— irrizoluzzjoni tal-20 ta’ Ottubru 2020 li tinkludi rakkomandazzjonijiet lill-Kummissjoni dwar regim ta’ responsabbilta ¢ivili
ghall-intelligenza artifi¢jali (GU C 404, 6.10.2021, p. 107);

— irrizoluzzjoni tal-21 ta’ Jannar 2021 li tinkludi rakkomandazzjonijiet lill-Kummissjoni dwar id-dritt ta’ skonnessjoni
(GU C 456, 10.11.2021, p. 161).

() Twegiba mill-Kummissjoni ghar-rizoluzzjoni tal-Parlament tat-13 ta’ Mejju 2020 b'rakkomandazzjonijiet lill-Kummissjoni bit-titolu
“Xibka ta’ sikurezza biex jigu protetti l-benefi¢jarji ta’ programmi tal-UE: l-istabbiliment ta’ pjan ta’ kontingenza ghall-QFP”
(GU C 323, 11.8.2021, p. 2).

29.  Jinnota li d-drittijiet ta’ inizjattiva attwali tal-Parlament jinkludu proceduri legizlattivi specjali differenti, bhal fil-kaz
ta’ regolamenti relatati mal-kompozizzjoni tieghu stess, l-elezzjoni tal-Membri tieghu u Il-Istatut taghhom, I-Istatut
tal-Ombudsman Ewropew kif ukoll id-dritt ta’ inkjesta tal-Parlament;

30. Iqis li t-Trattati bilkemm jirregolaw tali proceduri u jitlob ftehim interistituzzjonali gdid bejn it-tliet istituzzjonijiet
iddedikat eskluzivament ghal din il-kwistjoni, b'rispett shih ghad-dinjita kostituzzjonali spe¢jali tieghu u filwaqt li tissahhah
il-legittimita demokratika tal-Unjoni Ewropea; iqis li dan il-ftehim interistituzzjonali l-gdid jista’ jikkontempla mizuri biex
jigi evitat li I-fajls jigu mblukkati istituzzjonalment;

31.  Jikkunsidra li r-regoli interni tal-Parlament ghandhom jirriflettu ahjar in-natura specjali ta’ dawn il-proceduri
legizlattivi; jirrakkomanda, b'mod partikolari, li meta l-adozzjoni ta’ att mill-Parlament tkun tirrikjedi l-approvazzjoni jew
il-kunsens tal-Kunsill u l-opinjoni jew il-kunsens tal-Kummissjoni, il-Parlament ghandu, b’segwitu ghall-votazzjoni dwar
l-att propost, jidhol fi procedura ta’ konsultazzjoni ma’ dawn l-istituzzjonijiet; huwa wkoll tal-fehma li I-Parlament ghandu
jissimplifika 1-proceduri biex jinbidlu tali atti proposti b’segwitu ghal tali konsultazzjonijiet;

32.  Jemmen li l-estensjoni tal-procedura legizlattiva ordinarja u d-definizzjoni ta’ procedura legizlattiva ordinarja fejn
il-Parlament igawdi d-dritt ta’ inizjattiva ghandhom jitgiesu bhala processi komplementari;

33.  Igis li r-rikonoxximent ta’ dritt ta’ inizjattiva dirett tal-Parlament ma jeskludix il-possibbilta li I-Kummissjoni zzomm
dritt simultanju jew iZzomm monopolju tal-inizjattiva bhal fil-qasam tal-bagit; jista’ jipprevedi wkoll li I-Kunsill ikollu dritt
ta’ inizjattiva dirett fogsma definiti b’'mod strett; jitlob lit-tliet istituzzjonijiet jirriflettu dwar kif id-drittijiet ta’ inizjattiva
simultanji jistghu jikkoezistu b'mod effettiv u jigu implimentati fil-prattika;

34.  Jimpenja ruhu li juza bis-shih, jizviluppa u jkompli jsahhah il-potenzjal ta’ dritt ta’ inizjattiva indirett tal-Parlament
kif previst fit-Trattati u zviluppat aktar fi ftehimiet interistituzzjonali u permezz tal-impenn tal-President tal-Kummissjoni
von der Leyen;

35.  Igis li I-Ftehim Interistituzzjonali dwar it-Tfassil Ahjar tal-Ligijiet ghandu rwol essenzjali fl-izgurar ta’ kooperazzjoni
sin¢iera u trasparenti fic-Ciklu legizlattiv kollu kemm hu u jippermetti li jinkiseb fehim ahjar u reciproku dwar
il-pozizzjonijiet rispettivi tal-istituzzjonijiet differenti;

36.  Jitlob valutazzjoni kongunta tal-funzjonament tal-Ftehim Qafas tal-2010 u l-htiega ta’ revizjoni mmirata biex jigi
zgurat li d-dispozizzjonijiet u l-perjodi ta’ Zmien tieghu relatati mad-dritt ta’ inizjattiva indirett tal-Parlament ikunu jistghu
jigu rispettati b'mod effettiv; jitlob ukoll lill-Kunsill u lill-Kummissjoni jivvalutaw flimkien mal-Parlament xrevizjoni trid
issir ghall-Ftehim Interistituzzjonali dwar it-Tfassil Ahjar tal-Ligijiet bil-ghan li jigu eliminati l-ostakli i jista’ jkun hemm
ghas-setghat tal-Parlament li jipproponi inizjattivi legizlattivi;

37.  Igis li huwa xieraq li jigu riezaminati r-rekwiziti, il-proceduri u r-regoli interni tieghu, anke fir-rigward tal-abbozzar
ta’ rapporti ta’ inizjattiva legizlattiva skont I-Artikolu 225 TFUE biex jigi zgurat li I-proposti jkunu ffokati u sostanzjati sew;
jissuggerixxi s-simplifikazzjoni tal-proceduri deskritti fir-Regoli ta’ Procedura tal-Parlament ghall-abbozzar u l-adozzjoni ta’
rizoluzzjonijiet skont I-Artikolu 225 TFUE biex jigi zgurat li kwalunkwe talba lill-Kummissjoni ghal inizjattiva legizlattiva
titgies b'mod adegwat, filwaqt li dejjem jigi rispettat il-Ftehim Interistituzzjonali dwar it-Tfassil Ahjar tal-Ligijiet,
irrispettivament mir-rizoluzzjoni parlamentari li tinkludi t-talba;

38.  Jimpenja ruhu li jiffavorixxi dawn l-istrumenti bhala l-mezz primarju biex tintalab il-prezentazzjoni tal-proposti
legizlattivi mill-Kummissjoni; jindika, fdan ir-rigward, il-htiega li t-talbiet jigu indirizzati lill-Kummissjoni wahedha u li jigi
zgurat li l-kontenut tar-rapporti ta’ inizjattiva legizlattiva jibqa’ fil-kamp ta’ applikazzjoni tas-suggett tar-rapport skont kif
ikun gie deciz; jissottolinja li l-adozzjoni ta’ rapporti ffokati u sostanzjati sew skont l-Artikolu 225 TFUE min-naha
tal-Parlament tirrikjedi li tigi zgurata l-kapacita teknika u amministrattiva mehtiega;

39.  Jishaq fuq l-importanza li tigi Zgurata kooperazzjoni mill-qrib mal-Kummissjoni matul i¢-¢iklu tal-hajja tar-rapporti
ta’ inizjattiva legizlattiva sabiex jigi zgurat li l-process ikun kemm jista’ jkun effettiv, trasparenti u inkluziv; jenfasizza r-rwoli
tal-Konferenza tal-Presidenti tal-Kumitati u tal-Konferenza tal-Presidenti fdan ir-rigward;

40.  Jenfasizza li [-Parlament jirrispetta bis-shih il-Ftehim Interistituzzjonali dwar it-Tfassil Ahjar tal-Ligijiet, li jenfasizza
l-htiega ta’ analizi minn qabel tal-valur mizjud Ewropew, kif ukoll valutazzjoni dwar il-kost tan-non-Ewropa, u li ghandu
struttura biex jitwettqu attivitajiet ta’ valutazzjoni tal-impatt, sa fejn ikun possibbli li dan isir, qabel ma jipprezenta rapport
INL sabiex tissahhah il-valutazzjoni tal-valur mizjud Ewropew prevista fil-Ftehim Interistituzzjonali dwar it-Tfassil Ahjar
tal-Ligijiet;

41.  Jemmen li -Kummissjoni, meta tivvaluta l-principji tas-sussidjarjeta, tal-proporzjonalita u tat-tfassil ahjar tal-ligijiet
bhala parti mis-segwitu taghha ghat-talbiet tal-Parlament ghal proposti legizlattivi skont I-Artikolu 225 TFUE, ghandha tqis
kif xieraq l-analizijiet ta’ akkumpanjament li jikkoncernaw il-valur mizjud Ewropew u l-kost tan-non-Ewropa prodotti
mill-Parlament; jirrimarka li fl-ambitu tal-Ftehim Interistituzzjonali dwar it-Tfassil Ahjar tal-Ligijiet, il-Kummissjoni diga
hija obbligata twiegeb ghal kwalunkwe kwistjoni mqajma mill-kolegizlaturi fir-rigward ta’ tali analizijiet;

42.  Jemmen, barra minn hekk, li I-Kummissjoni ghandha torbot b’mod ¢ar l-abbozzi tal-proposti adottati b’segwitu ghal
proposta mill-Parlament skont I-Artikolu 225 TFUE mar-rapporti INL rilevanti, filwaqt li tipprovdi “impronta ta’ influwenza
legizlattiva” cara;

43.  Jimpenja ruhu li jrawwem koordinazzjoni aktar b'sahhitha mal-Kumitat tar-Regjuni u mal-Kumitat Ekonomiku
u Sogjali billi jqis debitament I-opinjonijiet taghhom fi hdan il-qafas tal-Artikolu 225 TFUE;

44, Ttenni li l-acCessibbilta, l-etika u t-trasparenza huma ta’ importanza kbira u jridu jiggwidaw l-attivitajiet
tal-istituzzjonijiet kollha tal-UE; jitlob li l-informazzjoni rilevanti kollha dwar ir-rapporti ta’ inizjattiva legizlattiva,
bhall-passi procedurali interni jew is-segwitu tal-Kummissjoni, tkun facilment disponibbli online fil-lingwi uffi¢jali kollha
tal-Unjoni Ewropea;

45.  Itenni l-importanza tal-fazi prelegizlattiva u jfakkar fir-rwol tal-Parlament kif previst fil-Ftehim Interistituzzjonali
dwar it-Tfassil Ahjar tal-Ligijiet u fil-Ftehim Qafas tal-2010; jitlob it-thaffif tal-hidma fuq l-istabbiliment ta’ bazi ta’ data
legizlattiva kongunta, kif stipulat fil-Ftehim Interistituzzjonali dwar it-Tfassil Ahjar tal-Ligijiet;

46.  Ifakkar fl-importanza tal-partecipazzjoni tac-¢ittadini u tas-so¢jeta Civili ghal-legittimita demokratika tal-UE; jitlob
lill-istituzzjonijiet kollha tal-UE jinvolvuhom b'mod sinifikanti fit-tehid tad-decizjonijiet fl-istadji kollha tac-ciklu
tal-politika;

o o

47.  Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill Ewropew, lill-Kunsill,
lill-Kummissjoni kif ukoll lill-gvernijiet u lill-parlamenti tal-Istati Membri.

